
				एतत् पृष्ठम् परिष्कृतम् अस्ति
२३
द्वितीयः पटलः ।







अप्यव्यक्तं प्रलपति यदा कुण्डलिनी तदा । 

मूलाधारे विसरति(मूलाधाराद्विसरति) सुषुम्नावेष्टनी मुहुः ॥ ५१ 

त्रिचतुःपञ्चषट्सप्त चाऽष्टशो दशशोऽपि च । 

अथ द्वादशपञ्चाशद्भेदेन गुणयेत् क्रमात् ॥ ५२ 

यदा त्रिशोऽथ गुणयेत्तदा त्रिगुणिता विभुः । 

शक्तिः कामाग्निनादात्मा गूढमूर्त्तिः प्रतीयते ॥ ५३ 

तदा तां तारमित्याहुरोमात्मेति बहुश्रुताः । 

तामेव शक्तिं ब्रुवते हरेमात्मेति चापरे ॥ ५४ 

त्रिगुणा सा त्रिदोषा सा त्रिवर्णा सा त्रयी च सा । 

त्रिलोका सा त्रिमूर्त्तिः सा त्रिरेखा सा विशिष्यते ॥ ५५ 

एतेषां ताराणात्तारः शक्तिस्तद्धृतिशक्तितः । 

यदा चतुर्धा गुणिता सूक्ष्मादिस्थानवाचिकी ॥ ५६ 

वाचिका जाग्रदादीनां करणानाञ्च सा तदा । 

सा यदा पञ्चगुणिता पञ्चपञ्चविभेदिनी ॥ ५७

पञ्चानामक्षराणाञ्च वर्णानां मरुतां तथा । 

गुणिता सा यदा षोढ़ा कोशोर्मिरसभेदिनी ॥ ५८




1. द्विगुणिमा.

